
PEDAGOGIKA 

UO‘K 37.01 

BO‘LAJAK TARBIYACHILARNING BOLALARDA HISSIY-MA'NAVIY SIFATLARNI 

RIVOJLANTIRISH METODIKASI 
 

Axmedova Nigoraxon Dadaxonovna, Urinbayeva Barchinoy Zafarjonovna 
Andijon davlat tibbiyot instituti 

 

 
Annotatsiya.  
Simulyatsiya usullarini muvaffaqiyatli qo‘llashda bo‘lajak tarbiyachilarning bu texnikalarga 
tayyorlanishi juda muhim ahamiyatga ega. Bu tarbiyachilar bolalarga Simulyatsiya usullarining 
samaradorligini qanday va qaysi sharoitlarda qo‘llashni chuqur tushunishlari zarur. Tadqiqotlar 
shuni ko‘rsatadiki, pedagogik mahorat nafaqat texnik bilimlarni o‘zlashtirishga, balki amaliyotda 
qo‘llash ko‘nikmalarini shakllantirishga ham xizmat qiladi. Ushbu maqolada bo‘lajak 
tarbiyachilarning bolalarda hissiy-ma'naviy sifatlarni rivojlantirishda Simulyatsiya usullarini 
qo‘llashga tayyorligini ta’minlovchi metodik ta’minot haqida ma`lumotlar berilgan. 

Kalit so‘zlar:  
innovatsiya, nazariy-metodologik, motivlashtirish, boshqaruv strategiyasi, kommunikatsiyalar, 
loyiha. 

  

 Аннотация.  
Успешное применение методов симуляции во многом зависит от подготовки будущих 
воспитателей к использованию этих технологий. Воспитатели должны глубоко понимать, 
каким образом и в каких условиях можно эффективно применять методы симуляции в 
работе с детьми. Исследования показывают, что педагогическое мастерство заключается не 
только в усвоении теоретических знаний, но и в формировании практических навыков их 
применения. В данной статье представлены сведения о методическом обеспечении, 
направленном на подготовку будущих воспитателей к использованию методов симуляции в 
процессе развития у детей эмоционально-нравственных качеств. 

Ключевые слова:  
инновация, теоретико-методологический, мотивация, стратегия управления, 
коммуникации, проект. 

  

 Abstract.  
In order to successfully use simulation methods, it is very important for future educators to prepare 
for these techniques. These educators need to have a deep understanding of how and under what 
conditions to use Simulation methods effectively with children. Research shows that pedagogical 
skills serve not only to master technical knowledge, but also to form skills for applying them in 
practice. This article provides information on the methodological support that ensures the 
readiness of future educators to use Simulation methods in developing emotional and spiritual 
qualities in children. 

Keywords:  
innovation, theoretical and methodological, motivation, management strategy, communications, 
project. 

 
Simulyatsiya usullarining samarali ishlashi uchun tarbiyachilar bu texnologiyalarni 

amaliyotda to‘g‘ri qo‘llash qobiliyatiga ega bo‘lishlari zarur. Tadqiqotlar shuni ko‘rsatadiki, 

tarbiyachilarning malakasi va tayyorligi bu usullarning samaradorligini belgilovchi asosiy 

omillardandir. Ushbu jarayonda tarbiyachilar amaliy mashg‘ulotlar va Simulyatsiya usullarini 

sinab ko‘rish orqali tarbiyalanuvchilarni turli vaziyatlarda qanday boshqarish kerakligini 

o‘rganadilar. Masalan, tarbiyachilar turli vaziyatlarda bolalarning o‘z his-tuyg‘ularini 

boshqarish, ijtimoiy muloqotni rivojlantirish va empatiya shakllantirishda qanday yo‘l tutish 

kerakligini tushunib oladilar.  

Tarbiyachilarning amaliy mashg‘ulotlar va Simulyatsiya usullarini sinab ko‘rish 

jarayonida bolalarning hissiy va ijtimoiy rivojlanishini qo‘llab-quvvatlash ko‘nikmalarini 

shakllantirish juda muhim. Ushbu jarayonda tarbiyachilar turli vaziyatlarda bolalarni 

boshqarishni o‘rganadilar, bu esa bolalarning o‘z his-tuyg‘ularini boshqarishga va ijtimoiy 

muloqot ko‘nikmalarini rivojlantirishga yordam beradi. Tadqiqotlar shuni ko‘rsatadiki, 

tarbiyachilar bolalarga muayyan hissiy holatlarda qanday munosabat bildirish va qiyin 

vaziyatlarni qanday boshqarish kerakligini o‘rgatishda Simulyatsion usullardan samarali 

foydalanishlari bolalarda empatiya, muloqot va ijtimoiy ko‘nikmalarni rivojlantirishga xizmat 

qiladi. Simulyatsion usullar tarbiyalanuvchilarga turli rollarda bo‘lish imkonini beradi, bu esa 

ularga o‘z hissiyotlarini nazorat qilish va boshqa shaxslarning his-tuyg‘ularini tushunishni 

o‘rgatadi. Tarbiyachilar bunday usullarni o‘z pedagogik amaliyotlariga kiritganda, bolalarning 

hissiy va ijtimoiy rivojlanishiga katta ta'sir o‘tkazishlari mumkin. Simulyatsiya orqali ularda 

o‘zaro hamkorlik, empatiya va hissiy intellektni oshirish ko‘nikmalari shakllanadi, bu esa 

nafaqat ta'lim jarayonida, balki hayotiy vaziyatlarda ham qo‘llaniladi [1]. 

Simulyatsion texnologiyalarni muvaffaqiyatli qo‘llash uchun tarbiyachilar maxsus 
tayyorgarlikdan, amaliyot va treninglar, o‘tishlari kerak, bunda ularga Simulyatsion o‘yinlar va 
texnologiyalarni ta'lim jarayoniga qanday integratsiya qilish o‘rgatiladi. Bunday treninglar 
tarbiyachilarga bolalarning shaxsiy rivojlanishini samarali tarzda qo‘llab-quvvatlash va 
maqsadli natijalarga erishish imkonini beradi.  

Ilmiy tadqiqotlar shuni ko‘rsatadiki, tarbiyachilar maxsus tayyorgarlikdan o‘tganda, ular 
Simulyatsiya texnologiyalarining bolalarning hissiy-ma'naviy va shaxsiy rivojlanishiga qanday 
ta'sir qilishini yaxshi tushunib oladilar. Tarbiyachilar uchun Simulyatsion ta’lim bo‘yicha 
tashkil etilgan trening mashg‘ulotlar orqali o‘rgangan tajribasi ularning bolalarga empatiya, 
muloqot, va ijtimoiy ko‘nikmalarni shakllantirishda ko‘maklashish qobiliyatlarini oshiradi. 
Tayyorgarlik jarayonida tarbiyachilar: 

Bolalarning muammolarni hal qilish va hissiy tajribalarni boshqarish qobiliyatlarini 
rivojlantirish uchun Simulyatsion o‘yinlar va dasturlardan foydalanishni o‘rganadilar. 

Simulyatsion texnologiyalarni amaliyotga joriy qilishda, bolalarni turli hayotiy 
vaziyatlarga tayyorlashda qanday samarali usullarni qo‘llash kerakligini tushunadilar. Bu 
jarayon bolalarning shaxsiy rivojlanishi, ijtimoiy va hissiy qobiliyatlarini yaxshilashga yordam 
beradi, shu bilan birga, ta'lim jarayonining samaradorligini oshiradi [2]. 

Simulyatsiya texnologiyalarini o‘rgatish uchun quyidagi pedagogik usullar asosida 
mashgulotlarni ishlab chiqilishini taklif qilamiz. Ushbu usullar bolalarning muammolarni hal 
qilish va hissiy tajribalarni boshqarish ko‘nikmalarini rivojlantirishga yordam beradi. 

Bosqichma-bosqich ko‘rsatmalar (FIA - Faoliyatning indikativ asosi) 
Tayyorlov bosqichida tarbiyachilar bolalarga Simulyatsiya texnologiyasini qanday 

qo‘llash kerakligini tushuntiradilar. Bu jarayonda maqsad Simulyatsiyaning amaliyotda qanday 
ishlashini tushuntirish va undan qanday foydalanishni bosqichma-bosqich ko‘rsatishdir. 

https://eduservis.uz/


 

ADPI Ilmiy xabarnomasi, 2026, 2-son 

https://eduservis.uz/ 
ISSN 2181-4309 

 

____________________________________________________________________________________________________________ 
 

ADPI Ilmiy xabarnomasi, 2026, 2-son 

44 

Tarbiyachi bolalarga harakatlar ketma-ketligini aniq ko‘rsatib, dastlabki yondashuvni 
shakllantiradi. 

Amaliy mashg‘ulotlar jarayonida bolalar muayyan vaziyatlarni hal qilishga oid 
Simulyatsiyalarni bajara boshlaydilar. Tarbiyachilarning rahbarligida turli rollarni bajarish 
orqali bolalar amaliyotda qanday yondashuvlar ishlatilishini ko‘radilar. Masalan, ular o‘z his-
tuyg‘ularini boshqarish va muammolarni hal qilishda qanday choralar qo‘llash kerakligini 
o‘rganadilar. 

Ko‘rsatma va amaliy mashg‘ulotlar 
Tarbiyachilar Simulyatsiya o‘yinlari orqali bolalarga amaliy mashqlarni o‘rgatadilar. 

Masalan, muammolarni hal qilish vaziyatlarida bolalarning turli rollarini sinab ko‘rish uchun 
o‘yin texnologiyalaridan foydalaniladi [3]. Tarbiyachi o‘yin jarayonida har bir bolaga ko‘rsatma 
beradi va ularning harakatlarini kuzatadi. 

Bolalarga o‘yin jarayonida faol ishtirok qilish imkoniyati yaratiladi. Bu jarayonda ular 
muammolarni hal qilishda ijodkorlik ko‘rsatishi va hissiy reaksiyalarini nazorat qilishi lozim. 
O‘yin yakunida har bir bola o‘z tajribasini baholaydi va xulosalar chiqaradi. 

Refleksiya va tahlil 
O‘yin yoki Simulyatsiya yakunlangach, bolalar qaysi vaziyatlarda qanday 

qiyinchiliklarga duch kelganliklari va qanday yechimlar topganliklarini muhokama qiladilar. Bu 
sessiyada tarbiyachilar bolalarning hissiy tajribalarini boshqarish va muammolarni hal 
qilishdagi qobiliyatlarini baholaydilar [4]. 

Muammolarni hal qilish tahlili: Har bir muammoni hal qilish jarayonida qaysi qadamlar 
muvaffaqiyatli bo‘lganini va qaysi joylarda xatolar yuz berganini tahlil qilish. Bu jarayon 
bolalarning kelajakdagi vaziyatlarda qanday yaxshiroq qaror qabul qilishlari mumkinligini 
o‘rganishlariga yordam beradi. 

Rolli o‘yin va ijtimoiy tajriba 

Simulyatsion usullarni amaliy qo‘llashda bolalarga turli rollarni o‘ynatish orqali real 

hayotiy vaziyatlarni o‘rganish imkonini berish. Masalan, bolalar o‘rtasida ijtimoiy 

muammolarni hal qilishda turli rollarda bo‘lish orqali empatiya va hissiy boshqaruvni 

o‘rganadilar. 

Bolalar o‘zlarining ijtimoiy va hissiy reaksiyalarini boshqarish va o‘zlarini boshqalarning 

o‘rniga qo‘yib ko‘rish orqali muammolarni hal qilishda qanday yo‘l tutishni amaliyotda sinab 

ko‘rishadi va ijtimoiy tajribalarga ega bo‘ladilar [5]. 

Simulyatsion ta’lim usullari, ta’lim jarayoniga innovatsion yondashuvlarni kiritishda 
samarali vosita hisoblanadi. Pedagogik usullar va texnikalar yordamida tarbiyachilarni 
Simulyatsion ta’limga tayyorlash, bolalarning hissiy-ma’naviy sifatlarini rivojlantirishda katta 
ahamiyatga ega.  

Ushbu maqsadda bo‘lajak tarbiyachilarda Simulyatsion ta’lim orqali bolalarni hissiy-
ma’naviy tayyorlashning metodik ta’minotini takomillashtirish bosqichlari ishlab chiqildi. 

1. Tahliliy bosqich: Muammoning holatini o‘rganish va Simulyatsion ta’limning hozirgi 
holatini, foydalanilayotgan metodlarni va tarbiyachilarning tayyorgarlik darajasini baholash. 
Bolalarda hissiy-ma’naviy sifatlarni shakllantirishda qo‘llanilayotgan usullarni o‘rganish. 
Tarbiyachilar bilan so‘rovnoma va suhbatlar o‘tkazish. Simulyatsion ta’lim usullarining 
dolzarbligini tahlil qilish. Dastlabki muammolarni aniqlash va rivojlantirish uchun asos 
yaratish. 

2. Loyihalash bosqichi: Metodik ta’minotni ishlab chiqish va Simulyatsion ta’limning aniq 
maqsadlari, vazifalari va usullarini belgilash. Simulyatsion usullarning ta’lim jarayoniga 
integratsiyasi uchun metodik qo‘llanma yaratish. Turli ta’lim texnologiyalariga asoslangan 
o‘yinlar, rolli vaziyatlar va mashqlar ishlab chiqish. Ota-onalar va ta’lim muassasalari uchun 
tavsiyalarni shakllantirish. Natijada Simulyatsion ta’lim jarayonida qo‘llaniladigan metodik 
materiallar majmuasini yaratish. 

3. Amalga oshirish bosqichi: Simulyatsion metodlarni joriy etish. Bo‘lajak tarbiyachilarni 
Simulyatsion metodlarni qo‘llashga tayyorlash maqsadidan kelib chiqib maxsus trening va 
seminarlar tashkil qilish. Tarbiyachilar uchun amaliy mashg‘ulotlar o‘tkazish. Bolalar bilan 
ishlashda yangi metodlarni sinovdan o‘tkazish natijasida tarbiyachilar Simulyatsion metodlarni 
mustaqil ravishda qo‘llay olishlari. 

4. Baholash bosqichi: Samadorlikni tahlil qilish maqsadida metodik ta’minotning hissiy-
ma’naviy rivojlanishdagi samaradorligini baholash. Bolalarning hissiy-ma’naviy rivojlanishini 
diagnostika qilish. Simulyatsion usullarni qo‘llash natijasida o‘zgarishlarni kuzatish va tahlil 
qilish. Tarbiyachilarning malaka va qobiliyatlarini qayta baholash. Metodik ta’minotni 
takomillashtirish uchun tavsiyalarni ishlab chiqish. 

5. Innovatsion bosqich: Metodlarni takomillashtirish va tarqatish uchun Simulyatsion 
ta’lim metodlarini kengroq joriy etish va innovatsiyalarni kiritish. Yangi metodikalarni qo‘llash 
va ularni boshqa ta’lim muassasalariga tatbiq etish. Innovatsion yondashuvlarni 
ommalashtirish uchun ilmiy maqolalar va seminarlar tashkil etish. Simulyatsion ta’limning 
metodik ta’minotini doimiy ravishda takomillashib borish. 

Quyida bo‘lajak tarbiyachilarda Simulyatsion ta’lim orqali bolalarni hissiy-ma’naviy 

tayyorlashning metodik ta’minotini takomillashtirish bosqichlarini jadval shaklida keltiriladi: 

 
Bosqich Maqsad Faoliyatlar Natija 

1. Tahliliy 
bosqich 

Muammoning 
holatini 
o‘rganish 

- Simulyatsion usullarning dolzarbligini 
tahlil qilish.  
- Tarbiyachilarning tayyorgarlik 
darajasini baholash.  
- So‘rovnoma va suhbatlar o‘tkazish. 

Dastlabki 
muammolarni 
aniqlash, rivojlantirish 
uchun asos yaratish. 

2. Loyihalash 
bosqichi 

Metodik 
ta’minotni 
ishlab chiqish 

- Simulyatsion ta’lim maqsadlari va 
vazifalarini belgilash.  
- Yangi metodlarni ishlab chiqish.  
- Ota-onalar va ta’lim muassasalari 
uchun tavsiyalar yaratish. 

Metodik materiallar 
majmuasini 
shakllantirish. 

3. Amalga 
oshirish 
bosqichi 

Simulyatsion 
metodlarni joriy 
etish 

- Treninglar va seminarlar o‘tkazish.  
- Amaliy mashg‘ulotlar tashkil qilish.  
- Simulyatsion usullarni bolalar bilan 
sinovdan o‘tkazish. 

Tarbiyachilar 
Simulyatsion 
metodlarni qo‘llay 
olishadi. 

4.Baholash 
bosqichi 

Samadorlikni 
tahlil qilish 

- Bolalar rivojlanishini diagnostika 
qilish.  
- O‘zgarishlarni kuzatish va tahlil qilish.  
- Tarbiyachilarning malakasini qayta 
baholash. 

Metodik ta’minotni 
takomillashtirish 
uchun tavsiyalar. 

5. Innovatsion 
bosqich 

Metodlarni 
takomillashtiris
h va tarqatish 

- Innovatsion metodlarni qo‘llash va 
tarqatish.  
- Yangi yondashuvlarni ilmiy maqolalar 
orqali ommalashtirish. 

Simulyatsion 
ta’limning metodik 
ta’minoti doimiy 
ravishda 
takomillashadi. 

 

Yuqorida tavsiflangan har bir bosqich hissiy-ma’naviy rivojlanishni qo‘llab-quvvatlovchi 

va uni shakllantirishda yordam beruvchi metodik asoslarni rivojlantirishga xizmat qiladi. 

Quyidagilar bunga asos bo‘ladi: 

1. Tahliliy bosqichda tarbiyachilarning tayyorgarlik darajasi va mavjud usullar 
o‘rganiladi. Bu, hissiy-ma’naviy tarbiyada zaif nuqtalarni aniqlashga va ularni mustahkamlash 
yo‘llarini izlashga yordam beradi. 

2. Loyihalash bosqichi yangi simulatsion vaziyatlar va o‘yinlar orqali bolalarning 
hissiy tajribalarini rivojlantirishga yordam beradigan metodikani shakllantirishni ta'minlaydi. 

3. Amalga oshirish bosqichida tarbiyachilar simulatsion usullarni amaliyotda 
qo‘llashni o‘rganadilar. Bu bolalar bilan ishlashda hissiy-ma’naviy rivojlanishga yo‘naltirilgan 
usullarni real vaziyatlarga moslashtirishga imkon beradi. 

4. Baholash bosqichi yordamida tarbiyachilar tomonidan qo‘llangan usullarning 
natijaviyligi aniqlanadi. Bu, hissiy-ma’naviy rivojlanishga ijobiy ta’sir ko‘rsatayotgan usullarni 
ajratib olish va ularni kengroq qo‘llash imkonini beradi. 

5. Innovatsion bosqichda yangi usul va yondashuvlar ishlab chiqilib, keng jamoaga 
tavsiya etiladi. Bu simulatsion ta’limni yanada takomillashtirishga xizmat qiladi.  

Shuning uchun ushbu bosqichlar hissiy-ma’naviy tayyorlash metodikasini ilmiy asosda 
boyitish va tarbiyachilarni professional jihatdan tayyorlashda muhim rol o‘ynaydi. 

Zamonaviy ta’lim jarayonida tarbiyachilarning texnologik kompetensiyalarini oshirish 
o‘quv jarayonining samaradorligini ta’minlashda muhim omil hisoblanadi. Tarbiyachilarning 
bu kompetensiyalari, ularning Simulyatsiya usullarini amaliyotda muvaffaqiyatli qo‘llashi 
uchun zarur ko‘nikmalar va mahoratini rivojlantirishda katta ahamiyatga ega. Ushbu maqsadni 
amalga oshirish uchun maxsus trening dasturi ishlab chiqilgan bo‘lib, u tarbiyachilarning 
nazariy bilimlari va amaliy ko‘nikmalarini rivojlantirishga yo‘naltirilgan. 

